
ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_____»  2020 թվականի    N ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԹՈՒՅԼՏՎՈՒԹՅՈՒՆ ՏԱԼՈՒ, ԿՆՔՎԱԾ ՊԱՅՄԱՆԱԳՐԵՐԻ ՇՐՋԱՆԱԿՆԵՐՈՒՄ ՄԱՏԱԿԱՐԱՐՎՈՂ ԱՊՐԱՆՔՆԵՐԻ ԴԻՄԱՑ ՊԱՐՏԱՎՈՐՈՒԹՅՈՒՆՆԵՐԸ ԿԱՏԱՐԵԼՈՒ ՄԱՍԻՆ
 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան՝ Հայաստանի Հանրապետության կառավարությունը որոշում է.
1. Հայաստանի Հանրապետության 2020 թվականի պետական բյուջեում կատարել վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման մեջ կատարել փոփոխություններ ու լրացումներ՝ համաձայն N 1, 2, 3, 4, 5 և 6 հավելվածների:
2. Թույլատրել Հայաստանի Հանրապետության պաշտպանության նախարարությանը՝
1) Հայաստանի Հանրապետության պաշտպանության նախարարության և «Երվադա» ՍՊԸ-ի միջև 2019 թվականի մայիսի 24-ին կնքված N ԳՀԱՊՁԲ-7/9-1 պայմանագրում կատարել փոփոխություն` դրանով նախատեսված ապրանքների մատակարարման ժամկետը սահմանելով մինչև 2020 թվականի սեպտեմբերի 30-ը:
2) Հայաստանի Հանրապետության պաշտպանության նախարարության և <<Նոր Ֆուդ>> ՍՊ ընկերության միջև 09.03.2016թ. կնքված ՇՀԱՊՁԲ-7/8-2 պայմանագրի շրջանակում առաջացած 2 308 950 դրամ կրեդիտորական պարտքերի մարման գործընթացն իրականացնել 2020թ. ընթացքում` Հայաստանի Հանրապետության 2020 թվականի պետական բյուջեի «ՀՀ պաշտպանության ապահովում» ծրագրի «Ռազմական կարիքների բավարարում» միջոցառման «Կենցաղային և հանրային սննդի նյութեր» տնտեսագիտական դասակարգման հոդվածով:
3. Սահմանել, որ սույն որոշման 2-րդ կետի 1-ի ենթակետով նախատեսված պայմանագրի կողմերի նկատմամբ կիրառվում են պայմանագրով նախատեսված պատասխանատվության միջոցները` պայմանագրով նախատեսված ապրանքների մատակարարման վերջնաժամկետից մինչև 2019 թվականի դեկտեմբերի 25-ը ընկած ժամանակահատվածի համար:
4. Հույժ գաղտնի:
5. Հույժ գաղտնի:
6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՎԱՐՉԱՊԵՏ                           Ն. ՓԱՇԻՆՅԱՆ






ՏԵՂԵԿԱՆՔ ՀԻՄՆԱՎՈՐՈՒՄ
«Հայաստանի Հանրապետության 2020 թվականի պետական բյուջեի մասին Հայաստանի Հանրապետության օրենքում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ կատարելու,  Հայաստանի Հանրապետության պաշտպանության նախարարությանը թույլտվություն տալու կնքված պայմանագրերի շրջանակներում մատակարարվող ապրանքների դիմաց պարտավորությունները կատարելու մասին» ՀՀ կառավարության որոշման նախագծի վերաբերյալ

	Նախագծի ընդունումը պայմանավորված է՝
1.ՀՀ ՊՆ և «Երվադա» ՍՊԸ-ի միջև 2019 թվականի մայիսի 24-ին գնումների մասին ՀՀ օրենսդրությամբ սահմանված կարգով կնքվել է N ԳՀԱՊՁԲ-7/9-1 պայմանագիրը, որը հաշվառվել է ՀՀ ֆինանսների նախարարության կողմից: Այդ պայմանագրի շրջանակներում նախատեսված է ձեռք բերել 2 միավոր լոգանք ընդունելուն օժանդակող շարժական սարքեր  (դաշտային բաղնիք): Հաշվի առնելով ՀՀ ՊՆ համակարգում դաշտային բաղնիքի առկա պահանջարկը, ինչպես նաև այն հանգամանքը, որ դաշտային բաղնիքները կահավորվել են ՀՀ ՊՆ սեփականությունը հանդիսացող տրանսպորտային միջոցների վրա՝ անհրաժեշտություն է առաջացել թույլատրել «Երվադա» ՍՊԸ-ին իրականացնել 2  միավոր դաշտային բաղնիքի մատակարարումը:
Նշվածով պայմանավորված, անհրաժեշտություն է առաջացել հիշյալ պայմանագրի շրջանակներում նշված ընկերության վճարվելիք գումարը ձևակերպել ՀՀ ՊՆ ֆինանսական հաշվետվություններում և դրա արդյունքում առաջացած 4 000,0 հազ. դրամ կրեդիտորական պարտքը մարել ՀՀ ՊՆ 2020 թվականի միջոցներից:
2. ՀՀ ՊՆ և <<Նոր Ֆուդ>> ՍՊ ընկերության միջև 09.03.2016թ. կնքվել է NՇՀԱՊՁԲ-7/5-2 պայմանագիր, որը հաշվառվել է ՀՀ ֆինանսների նախարարության կողմից: Պայմանագրի շրջանակում կնքվել է 2 համաձայնագիր, որոնց մասով մատակարարված ապրանքների նկատմամբ երկու անգամ կիրառվել է տուգանք (ապրանքների ֆիզիկո-քիմիական ցուցանիշները չեն համապատասխանել սահմանված նորմերին): Տուգանքները հաշվարկվել և վճարվող գումարներից հաշվանցվել են պայմանագրի ընդհանուր գնի՝ 391 117 401 դրամի նկատմամբ (391 117 401 x 0.5% x 2=3 911 174 ՀՀ դրամ), մինչդեռ գործող կարգի համաձայն, անհրաժեշտ էր հաշվարկել համաձայնագրերի գնի՝ 160 222 467 դրամի նկատմամբ (160 222 467 x 0.5% x 2= 1 602 224 ՀՀ դրամ): Արդյունքում հաշվարկված և հաշվանցված տուգանքների և ճշգրտված ձևակերպումների հետևանքով առաջացել է 2 308 950 ՀՀ դրամի կրեդիտորական պարտք (3 911 174 - 1 602 224= 2 308 950):
	

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Վերը նշված նախագծի ընդունման արդյունքում ՀՀ 2020 թվականի պետական բյուջեի տարեկան եկամուտների և ծախսերի փոփոխությունների չի հանգեցնում: 

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
